КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаын мутас планируйтан схема бала 

да сійöс олöмö пöртан план лöсьöдöм йылысь
Россия Федерацияын кар стрöитан кодекслысь положениеяс да «Коми Республикаын кар стрöитан уджын öткымын юалöм йылысь» Коми Республикаса Оланпас олöмö пöртöм могысь Коми Республикаса Правительство шуис:
1. Индыны Коми Республикаса архитектура, стрöитчöм да коммунальнöй овмöс министерствоöс Коми Республикаын мутас планируйтан схема бала да сійöс олöмö пöртан план лöсьöдöм кузя Коми Республикаса олöмö пöртысь власьт уполномочитöм органöн.

2. Котыртны Коми Республикаын мутас планируйтан схема бала да сійöс олöмö пöртан план лöсьöдöм кузя комиссия да вынсьöдны сэтчö пырысьясöс 1 №-а содтöд серти.
3. Вынсьöдны Коми Республикаын мутас планируйтан схема бала да сійöс олöмö пöртан план лöсьöдöм кузя положение 2 №-а содтöд серти.

4. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикаса архитектура, стрöитчöм да коммунальнöй овмöс кузя министр И.А. Поздеевлы.

Коми Республикаса Юралысь                                                             В. Торлопов

Сыктывкар

2007 вося ноябр 30 лун

281 №

ВЫНСЬÖДÖМА

Коми Республикаса Правительстволöн

2007 во ноябр 30 лунся 281 №-а шуöмöн

(1 №-а содтöд)

Коми Республикаын мутас планируйтан схема бала 
да сійöс олöмö пöртан план лöсьöдöм кузя комиссияö 

ПЫРЫСЬЯС

	Поздеев И.А.
	-
	Коми Республикаса Юралысьöс вежысь - Коми Республикаса архитектура, стрöитчöм да коммунальнöй овмöс кузя министр (Комиссияса веськöдлысь)

	Гайзер В.М.
	-
	Коми Республикаса Юралысьöс вежысь – Коми Республикалöн сьöм овмöсса министр (Комиссияса мöд веськöдлысь)

	Уляшева П.Н.
	-
	Коми Республикаса архитектура, стрöитчöм да коммунальнöй овмöс министерстволöн Архитектура да кар стрöитан веськöдланінын мутас сöвмöдан юкöнса начальник (Комиссияса секретар)

	Аликин В.С.
	-
	Коми Республикалöн туй агентствоса юрнуöдысь

	Астахова Г.А.
	-
	Вöрзьöдны позьтöм эмбур объектъяслöн кадастр кузя  федеральнöй агентстволöн Коми Республикаын веськöдланінса юрнуöдысьöс вежысь (сёрнитчöмöн)

	Беляев В.И.
	-
	Коми Республикалöн эмбур агентствоса юрнуöдысь

	Боброва Н.А.
	-
	Коми Республикалöн культураса да национальнöй политикаса министр

	Боровинских А.П.
	-
	Коми Республикаса вöр-ва озырлун да гöгöртас видзöм кузя министр

	Герасимов Н.Н.
	-
	Коми Республикалöн промышленносьтса да энергетикаса министр

	Гончаренко В.А.
	-
	Коми Республикалöн спорт, туризм да мортöс ёнмöдан агентствоса юрнуöдысь

	Глушкова Л.И.
	-
	Ньöбасьысьяслысь правояс да мортлысь бур олöм доръян юкöнын федеральнöй дöзьöр службалöн Коми Республикаын веськöдланінса юрнуöдысь (сёрнитчöмöн)

	Ермаков А.А.
	-
	«Коми Республикаса вöр-ва озырлун да гöгöртас видзöм кузя мутасса юöр фонд» Коми Республикалöн государственнöй учреждениеса директор (сёрнитчöмöн)

	Мурашко М.А.
	-
	Коми Республикаса йöзлысь дзоньвидзалун видзöм кузя министр

	Некрасов Н.В.
	-
	Коми Республикаса юралысь архитектор

	Нуйкин А.Ф.
	-
	Коми Республикаса войтырöс доръян да виччысьтöмторйысь видзан комитетöн веськöдлысь

	Ромаданов К.Ю.
	-
	Коми Республикалöн тариф службаса юрнуöдысь

	Сажин К.А.
	-
	Коми Республикалöн йöзлы отсöг сетан агентствоса юрнуöдысь

	Струтинская Н.Л.
	-
	Коми Республикаса йöзöс велöдöм да вылыс тöдöмлун кузя министр

	Стукалов И.Е.
	-
	Коми Республикаса экономика сöвмöдöм кузя министр

	Чечёткин С.Л.
	-
	Коми Республикаса видз-му овмöс да сёян-юан кузя министр.


ВЫНСЬÖДÖМА

Коми Республикаса Правительстволöн

2007 во ноябр 30 лунся 281 №-а шуöмöн

(2 №-а содтöд)

Коми Республикаын мутас планируйтан схема бала 

да сійöс олöмö пöртан план лöсьöдöм кузя комиссия йылысь 

ПОЛОЖЕНИЕ

1. Коми Республикаын мутас планируйтан схема бала да сійöс олöмö пöртан план лöсьöдöм кузя комиссия (водзö – комиссия) лöсьöдсьö сы могысь, медым Коми Республикаса олöмö пöртысь власьт органъяс да Коми Республика мутасын федеральнöй олöмö пöртысь власьт органъясса мутас органъяс лöсялана петкöдлысьяс вермисны участвуйтны Коми Республикаын мутас планируйтан схема бала дасьтöмын, а сідзжö Коми Республикаын мутас планируйтан схема бала да сійöс олöмö пöртан план лöсьöдöм кузя юалöмъяс видлалöмын.
2. Комиссия аслас уджын кутчысьö Россия Федерацияса законодательствоö, Коми Республикаса законодательствоö, тайö Положениеö.

3. Комиссиялысь удж организационно-техническöя могмöдö Коми Республикаса архитектура, стрöитчöм да коммунальнöй овмöс министерство (водзö – Министерство).
4. Комиссияö пырöны Комиссияса веськöдлысь, Комиссияса мöд веськöдлысь, Комиссияса секретар да Комиссияса членъяс. Комиссияö пырöны Коми Республикаса олöмö пöртысь власьт органъясöс петкöдлысьяс, а сідзжö водзвыв сёрнитчöм серти мукöд органöс да организацияöс петкöдлысьяс.
Комиссиялöн состав вынсьöдсьö да вежсьö Коми Республикаса Правительствоöн.

5. Комиссиялöн медшöр могъяс:

1) видлавны: 

Коми Республикаын мутас планируйтан схема бала (водзö – Схема) лöсьöдöм кузя задание бала, öнія Схемаö вежсьöмъяслысь бала;
Схема бала, öнія Схемаö вежсьöмъяслысь бала;

Россия Федерацияын мутас планируйтан схема бала, Россия Федерацияын кар стрöитан кодекслöн 12 статьяса 1 юкöнöн артыштöм случай дырйи;
Россия Федерацияса субъектъясын, кодъяслöн Коми Республикакöд öтувъя мудор, мутас планируйтан схема балаяс, Россия Федерацияын кар стрöитан кодекслöн 16 статьяса 2 юкöнöн артыштöм случай дырйи;

Коми Республикаса муниципальнöй юкöнын мутас планируйтан схема бала, öнія схемаясö вежсьöмъяслысь бала;

Схема олöмö пöртан план бала;

Бала да Схема олöмö пöртан план лöсьöдöм кузя колана Коми Республикаса олöмö пöртысь власьт органъяслысь, Коми Республикаса меставывса асвеськöдлан органъяслысь, юридическöй кывкутысьяслысь да торъя йöзлысь вöзйöмъяс;
мутас планируйтан документ балаяс öттшöтш лöсьöдöм йылысь вöзйöмъяс, Россия Федерацияса кар стрöитан кодекслöн 27 статьяöн артыштöм случайяс дырйи;
2) мутас планируйтан схема балаяс либö öнія схемаясö вежсьöмъяс пыртан балаяс видлалöм серти кывкöртöдъяс кузя примитö татшöм решениеясысь öтиöс:

вöзйыны Коми Республикаса Правительстволы вынсьöдны Схемалысь либö öнія Схемаö вежсьöмъяс пыртан бала;
тшöктыны бурджыка вöчны Схемалысь либö Схемаö вежсьöмъяс пыртан бала;
3) Схема олöмö пöртан план бала, сійöс олöмö пöртанног йылысь отчётъяс видлалöм бöрын примитö татшöм решениеясысь öтиöс:
вöзйыны вынсьöдны Схема олöмö пöртан плансö Коми Республикаса Правительствоöн решениеöн;

тшöктыны бурджыка вöчны Схема олöмö пöртан план бала;
корректируйтны Схема олöмö пöртан план да дасьтыны Коми Республикаса Правительстволысь Схема олöмö пöртан планö вежсьöмъяс пыртöм йылысь решение бала;

4) Схема кузя Коми Республикаса олöмö пöртысь власьт органъяслöн, Коми Республикаса меставывса асвеськöдлан органъяслöн, юридическöй кывкутысьяслöн да торъя йöзлöн вöзйöмъяс видлалöм бöрын примитö татшöм решениеясысь öтиöс:

ошкыны вöзйöмъяссö да дасьтыны Коми Республикаса Правительстволысь Схемаö вежсьöмъяс да содтöдъяс пыртöм йылысь решение бала;
вештыны вöзйöмъяссö.

6. Комиссиялöн эм право:

Корны колана ногöн Комиссиялöн уджö колана федеральнöй олöмö пöртысь власьт органъяс, научнöй, велöдан да мукöд организация петкöдлысьясöс, нималана учёнöйясöс да специалистъясöс öдйö вöчны торъя заданиеяс, вöзйöмъяс да олöмö пöртны колана процедурнöй мероприятиеяс;
сетны колана ногöн сылöн компетенцияö пыртöм могъяс серти Коми Республикаса государственнöй власьт органъяслы да мукöд государственнöй органлы, меставывса асвеськöдлан органлы вöзйöмъяс.

7. Комиссиялöн уджöн веськöдлö Комиссияса веськöдлысь.

8. Комиссиялöн заседание нуöдöм йылысь решение примитö Комиссияса веськöдлысь  коланлун серти.

9. Комиссияса секретар:

могмöдö Комиссияса заседание организационнöя да техническöя, оформитö Комиссиялысь решениеяс;
юöртö Комиссияса членъяслы локтан заседание нуöдан кадпас да кад да сёрнитантор йылысь;

могмöдö Комиссияса заседаниеяс вылын видлалöм могысь материалъясöн;

нуöдö Комиссияса заседаниелысь сёрнигижöд.

10. Комиссиялöн заседание правомочнöй, сэні кö эм джынсьыс абу этшаджык членыс.

11. Комиссияса заседаниеяс вылö позьö корны колана Коми Республикаса олöмö пöртысь власьт органъяс, Коми Республикалöн меставывса асвеськöдлан органъяс, организацияяс петкöдлысьясöс.
12. Комиссиялöн решение примитсьö заседаниеын участвуйтысь членъяслöн унджык гöлöсöн да оформитсьö сёрнигижöдöн, мый кырымалö Комиссияса веськöдлысь.
Комиссиялысь сёрнигижöдсö сетö Комиссияса секретар Комиссияса став членлы да колана йöзлы Комиссияса веськöдлысьöн, а сійö кö абу – Комиссияса мöд веськöдлысьöн, кырымалан лунсянь дас лун чöжöн.

13. Комиссиялöн решение лоö Министерстволы подулöн, медым  дасьтыны Коми Республикаса Правительстволысь лöсялана решение бала.

14. Комиссияса веськöдлысь кö абу, сылысь могъяссö да уджсö тырвыйö пöртö олöмö Комиссияса мöд веськöдлысь.
Вудж. Ануфриева Н.А., 7415 пас

